
ONOR. IMHALLEF
JOSEPH R. MICALLEF

Seduta tas-27 ta' Jannar, 2011

Citazzjoni Numru. 674/2000/1

TABONE COMPUTER CENTRE LIMITED

VS

IR-REGOLATUR TAT-TELEGRAFIJA MINGHAJR FILI,
id-Direttur tat-Telegrafija Minghajr Fili, u I-Avukat Generali

[I-Qorti:

Rat |-Att ta¢-Citazzjoni mressaq fl-10 ta’ April, 2000, li bih
u ghar-ragunijiet hemm imfissra, I-kumpanija attrici talbet li
din il-Qorti  (a) ssib li I-imgiba tal-imharrkin, jew min
minnhom, li ma jilgghux il-hlas offert minnha ghat-thaddim
ta’ licenza biex tipprovdi lil terzi access ta’ internet data
networks ghas-sena 2000/2001 u t-thassir min-naha
taghhom tal-istess licenza li hija kienet tgawdi sa dak

inhar huwa ghamil abbusiv, ultra vires u m’hux skond il-
ligi; (b) issib li I-licenza li hija nghatat fl-1986 [recte: 1996]
ghal zmien ghaxar snin kienet ghadha fis-sehh, u dan
minkejja kull regolament gdid li nhareg jew kull kitba Ii
setghet intbaghtet mir-Regolatur imharrek fil-frattemp; (¢)
issib li I-kumpannija attrici ghandha kull jedd li thallas il-
mizata relativa ghat-tigdid tal-licenza u, ladarba hija kienet
diga’ qgieghdet il-hlas tal-mizata ghas-sena 2000/2001
b’depozitu taht I-awtorita’ tal-Qorti, tordna lill-imharrek
johrog ir-ricevuta relattiva; (d) issib li I-imharrkin, jew min
minnhom, huma responsabbli ghad-danni li hija garrbet u
li ghad tista’ ggarrab minhabba |-ghamil taghhom; (e)
b’mod sussidjarju u bla ebda hsara ghal dak li nghad
gabel, fkaz li 1-Qorti tqgis li I-licenza mahruga fApril tal-
1986 ma ghadhiex fis-sehh, issib li I-imharrkin, jew min
minnhom, jahtu lejha ghad-danni minhabba li d-dritt kwezit
taghha ma jistax jitnehhielha minghajr kumpens xieraq;

Rat in-Nota tal-E¢¢ezzjonijiet imressqa mill-imharrkin fl-1
ta’ Gunju, 2000, li biha lagghu ghall-azzjoni attri¢i billi galu
li t-talbiet attri¢ci m’humiex misthogga u jmisshom jitwarrbu
bl-ispejjez. Qalu li ma tezisti |-ebda kariga ta’ “Regolatur
tat-Telegrafija Minghajr Fili” u li I-imharrek Avukat General
m’huwiex il-kontradittur legittimu. Laqgghu wkoll billi galu li
l-ewwel tliet talbiet huma msejsa fuq premessi hziena
kemm fil-ligi u kif ukoll fil-fatt, b’mod partikolari ghaliex il-
licenza moghtija lill-kumpannija attrici ma nhargitx taht |-
Ordinanza dwar it-Telegrafija Minghajr Fili, izda b’deroga
tant I-Att tal-1975 dwar il-Korporazzjoni Telemalta, u dan
minhabba li s-servizzi ta’ internet service provider jingeda
bil-linji tat-telefon tal-imsemmija Korporazzjoni u mhux
b’telegrafija bla fili. Minbarra dan, b’sehh mill-1997, kull
min xtaq joffri servizz ta’ telekomunikazzjoni bhalma jaghti
internet service provider ried jikseb licenza ghal dan il-
ghan minghand ir-Regolatur tat-Telekomunikazzjonjiet
skond l-artikolu 5 tal-Att tal-1997 dwar it-
Telekomunikazzjoni*. Huma warrbu ghal kollox it-tifsira |i
I-kumpannija attrici taghti lir-regolament 24 tal-Avviz
Legali tal-1999 (klawsola transitorja) u sahqu li l-istess
kumpannija attri¢i riedet ukoll tikseb licenza bi tharis tal-

T Att XXXIII tal-1997 (Kap 399) li llum igib I-isem ta’ Att biex Jirregola Komunikazzjonijiet
Elettronici

istess Regolamenti u mhux, kif tippretendi hi, minkejja
fihom. Ziedu jghidu li t-talbiet attrici dwar id-danni ma
jiswewx ghaliex l-attrici ma batiet I-ebda hsara u huma
m’ghamlu xejn li jista’ jaghti lill-kumpannija attri¢i I-jedd i
tithallas xi kumpens minghandhom. Fl-ahharnett, ¢ahdu li
I-kumpannija attri¢i kellha xi jedd kwezit i jintitolaha li
zzomm lill-Parlament u lill-Gvern milli jghaddu r-
Regolamenti biex jirregolaw it-telekomunikazzjonijiet;

Rat il-verbali tas-smigh bejn I-1 ta’ Dicembru, 2000, u s-17
ta’ Frar, 2004, li fihom il-kawza thalliet ghall-probabbli
cessjoni;

Rat ix-xhieda mressqga mill-partijiet quddiem il-Qorti;

Rat in-Nota ta’ Sottomissjonijiet imressqa mill-kumpannija
attrici fil-15 ta’ Mejju, 2009%;

Rat in-Nota ta’ Sottomissjonijiet imressqa mill-imharrkin
fit-30 ta’ Settembru, 2009, bi twegiba ghal dik tal-
kumpannija attrici®

Rat |-atti kollha tal-kawza;

Rat id-degriet taghha tad-29 ta’ Ottubru, 2009, li bih halliet
il-kawza ghas-sentenza,

Ikkunsidrat:

llli din hija azzjoni ta’ stharri§ udizzjarju. llI-kumpannija
attrici tilminta minn ¢ahda ta’ tigdid ta’ licenza biex tahdem
bhala internet service provider u tghid li dik i¢-¢ahda hija
ghamil abbuziv, ultra vires u m’hux skond il-ligi. Trid ukoll
dikjarazzjoni li I-licenza li hija nghatat fl-1996 titgies i
ghadha fis-sehh u li I-imharrkin jinstabu responsabbli lejha
ghad-danni li garrbet minhabba I-imsemmi rifjut;

2 Pagg. 165 sa 174 tal-process
% Pagg. 177 sa 185 tal-process

llli ghal din I-azzjoni |-imharrkin laqghu billi galu li (i) ma
tezistix il-kariga ta’ Regolatur tat-Telegrafija minghajr Fili,
u (i) li l-imharrek Avukat Generali m’huwiex il-legittimu
kontradittur tal-azzjoni attrici. Laqghu wkoll (iii) fil-mertu
billi cahdu li t-talbiet attrici huma misthoqqa fil-fatt u fil-ligi.
Fuq kollox, ¢ahdu li huma jridu jaghmlu tajjeb ghal xi
danni li I-kumpannija attri¢i tghid li garrbet;

i mill-fatti_li_johorgu mill-atti tal-kawza jirrizulta li I-
kumpannija attrici (aktar ’il quddiem imsejha “TCC”)
tipprovdi servizzi ta’ access ghal networks internazzjonali
tad-data lill-klijenti taghha (servizz li, fost I-ohrajn, jghodd
fih ukoll dak maghruf bhala internet service provider). Fl-
24 ta’ April, 1996, inhargitilha licenza biex taghti dak is-
servizz ghal ghaxar snin minn dak inhar tal-hrug taghha u
tant il-kundizzjonijiet  |-ohrajn  kollha  hemmhekk
imsemmija’. Fost dawn il-kundizzjonijiet kien hemm dik i
TCC riedet tingeda bl-infrastruttura tal-Korporazzjoni
Telemalta (illum Maltacom plc)®. Dwar dak il-fehim TCC
hallset elfejn lira Maltin lid-Dipartiment tat-Telegrafija
minghajr Fili® bhala drittijiet ghal-licenza ghall-ewwel sena.
Dak inhar ukoll, sar ftehim iehor bejn TCC u I-
Korporazzjoni” ghall-kiri ta’ ¢irkwit privat internazzjonali u
kiri ta’ taghmir lil TCC ghall-uzu ta’ digital data
transmission. Dak inhar, TCC hallset mitt lira Maltin
akkont lill-Korporazzjoni tal-imsemmi ftehim®;

i fl-1997 dahal fis-sehh [|-Att tal-1997 dwar it-
Telekomunikazzjoni (illum |-Att biex  Jirregola
Komunikazzjonijiet Elettroni¢i).  F’April tal-1998, TCC
hasset il-licenza ghal dik is-sena u d-Dipartimen laga’ I-
hlas®. F’'Mejju tal-1998", ir-Regolatur baghat jgharraf lil
TCC i kull licenza mahruga qabel ma dahlet fis-sehn il-ligi
fl-1997 ma kinitx ghadha tghodd, u talabha troddlu lura I-
licenza |li kienet inghatat sentejn gabel biex johorgilha
ohra minflokha, li togqghod ma’ dak i jistabilixxi I-imsemmi
Att. TCC irriferiet il-kaz lill-Kkamra Maltija tal-Kummer¢ u

* Dok “JT1”, fpagg. 67 sa 76 tal-process
® Klawsola 3.1

® Dok “P1”, fpag. 160 tal-process

" Dok “JT5”, fpagg. 90 — 7 tal-process

® Dok “JT6”, fpag. 89 tal-process

° Dok “P3”, fpag. 162 tal-process

° Dok “JT2", fpag. 77 tal-process

fDicembru tal-1998", din baghtet tgharraf lir-Regolatur li
I-licenzi I-qodma mahruga lill-ISPs ma kinux waqghu bil-
ligi I-gdida u li ghalhekk ma kienx mehtieg li jinbidlu b’xi
licenza gdida. Sadattant, f'April tal-1999, TCC regghet
hallset it-tigdid tal-licenza ghal dik is-sena u dan il-hlas
ukoll intlaga’ mid-Dipartiment?;

llli fOttubru tal-1999" dahlu fis-sehh ir-Regolamenti dwar
Provdituri ta’ Servizzi ghal Internet u Data Networks
ohra’. Ir-regolament 5(1) tal-imsemmija Regolamenti
kien jghid li I-ghoti ta’ servizz ta’ internet jrid jinghata minn
kumpannija li I-kummeré wahdieni taghha jkun dak ta’
ISP. Sadattant, bejn ir-Regolatur u TCC kienet ghaddejja
korrispondenza. TCC baqghet tishaq li [-licenza i
nghatatilha fl-1996 kienet ghadha fis-sehh u li ma kinitx
fgaghda li taccetta licenza gdida taht ir-Regolamenti,
ghaliex ma kinitx tkun konfromi mar-regolament 5(1). Fi
Frar tal-2000, ir-Regolatur rega’ kiteb lii TCC™ biex
jghidilha x’kienu |-ghazliet taghha fkaz Ii riedet tibga’
taghti servizz u biex taghmel |-ghazla taghha fi Zzmien
gimgha;

i fid-29 ta’ Marzu, 2000, TCC talbet li tithalla taghti
servizzi ta’ ISP u baghtet hlas ta’ elf lira Maltin b’cheque.
L-ghada ressqet ittra uffi¢jali kontra I-imharrkin. FI-10 ta’
April, 2000, fethet din il-kawza;

i fil-5 ta’ Mejju, 2000'°, |-Ufficéju tar-Regolatur tat-
Telekomunikazzjonijiet baghat jgharraf lil TCC li kien laga’
t-talba taghha biex tinhargilha licenza biex taghti servizz
ta’ ISP u li din il-licenza kellha tkun ghal ghaxar snin
b’sehh mill-1 ta’ Mejju, 2000, u bil-hlas hemm imfisser.
Baghat ukoll il-licenza I-gdida favur kumpannija bl-isem ta’
Webwaves Limited'’ li twaqqfet fMarzu tal-2000 u i I-
azzjonisti u d-diretturi taghha huma wkoll I-istess
azzjonisti u diretturi ta’ TCC'®;

" Dok “JT3”, fpag. 78 tal-process

2 Dok “P4”, fpag. 163 tal-process

3 Rlief ghar-regolament 6 dwar “Koncentrazzjoni ta’ Proprjeta” li kellu jidhol fis-sehh fl-1
ta’ Jannar, 2001

1 A.L. 170 tal-1999 (jllum L.S. 399.09, kif mibdul)

5 Dok “JT4”, fpagg. 79 — 80 tal-process

'® Dok “MS4”, fpag. 60 tal-process

7 Dok “MS3”, fpagg. 57 — 9 tal-process

'8 Dokti. “TCCL1” u “M1”, fpagg. 154 — 5 u 164 — 5 tal-process

lIli ghal dak li jirrigwarda I-konsiderazzjonijiet ta’ natura
legali marbutin _mal-kaz jidher i I|-gafas tal-kwestjoni
jinbena fuq il-pozizzjoni tal-licenza moghtija lil TCC fApril
tal-1996, u jigifieri, xX’gara minn dik il-licenza meta, tul iz-
zmien li ghalih inghatat, dahlu bidliet fil-ligi li jirregolaw is-
servizzi li dwarhom inharget dik il-licenza. TCC tghid li I-
licenza baqghet tiswa u ma Kkellhiex ghalfejn tinbidel,
filwaqt li I-imharrkin jishqu li dik il-licenza waqghet u TCC
riedet taccetta licenza gdida mahruga skond il-ligi u r-
regolamenti li kienu fis-sehh dak iz-zmien;

llli gabel ma I-Qorti tghaddi biex tistharreq il-kaz fil-mertu,
jidher i jkun xieraq |i tgis iz-zewg eccezzjonijiet
preliminari. L-ewwel wahda tghid |li ma tezistix il-kariga
ta’ “Regolatur tat-Telegrafija minghajr Fili”; it-tieni wahda
tghid li I-imharrek Avukat Generali m’huwiex il-kontradittur

legittimu tal-azzjoni attrici;

llli dwar |-ewwel ec¢c¢ezzjoni preliminari jidher |i I-
imharrkin iridu jfissru |i I-indikazzjoni tar-Regolatur
imharrek kif tidher fl-Att tac-Citazzjoni ma taqgbilx ma’ dak
li huwa maghruf bih uffi¢jalment. Min-naha taghha, TCC
tghid li I-mod kif tnizzel |-isem tar-Regolatur kien zball tal-
kitba u ma hemm Il-ebda raguni ghaliex m’ghandux
jissewwa dak l-izball jekk kemme-il darba dan ghadu ma
sarx;

[l min-naha taghhom, I-imharrkin ma ressqu I-ebda
sottomissjoni dwar din I-e¢¢ezzjoni taghhom.  Jekk
wiehed kellu jhares lejn it-tifsir moghti fil-licenza nnifisha,
wiehed isib li I-kelma “regolatur’® kienet tirreferi ghad-
Dipartiment tat-Telegrafija minghajr Fili u mhux ghal
persuna partikolari. Matul iz-zmien li kienet miexja I-
kawza, sehhew fil-ligi bosta tibdiliet li lagtu kemm il-binja,
it-tismija u kif ukoll is-setghat tal-awtorita’ li tirregola I-
komunikazzjoni elettronika. ll-kwestjoni, ghalhekk,
m’hijiex wahda li tolqot Il-integrita’ tal-gudizzju, izda wahda
dwar jekk xi parti fkawza ssejhitx b’isimha t-tajjeb. Meta I-
imharrkin ressqu n-Nota tal-E¢¢ezzjonijiet taghhom, u fid-

¥ Klawsola 2.9 tal-licenza

dawl tal-ligi kif kienet fis-sehh dak inhar, indikaw li I-isem
sewwa kellu jkun “Regolatur tat-Telekommunikazzjonijiet”.
Ta’ min jghid li, bis-sahha tal-Att XVIII tal-2000%°, dawk is-
setghat ghaddew fidejn I|-Awtorita’ ta’ Malta dwar il-
Komunikazzjoni li twaqqfet sewwasew b’dak [-Att, u i
wirtet is-setghat li kellha |-awtorita’ regolatri¢i governattiva
dwar il-komunikazzjoni minghajr fili sa dak inhar?;

Illi I-Qorti tahseb li, ladarba wiehed mill-imharrkin huwa d-
Direttur tad-awtorita’ dipartimentali relattiva, ma hemmx
ghalfejn li wiehed joqghod jinkludi wkoll lill-istess awtorita’
bhala parti separata fil-kawza, ladarba d-Direttur imharrek
bil-ligi jitgies li jirapprezentaha. F’kull kaz, il-Qorti tista’
dejjem tingeda bis-setghat moghtijin fl-artikolu 175 tal-
Kapitolu 12 tal-Ligijiet ta’ Malta biex tibdel Il-isem ta’ xi
wahda mill-partijiet, izda ma jidhrilhiex li fdan il-kaz huwa
mehtieg li taghmel dan ghaliex, b’dik il-bidla u minghajrha,
diga’ ntwera li I-gudizzju huwa shih ghar-ragunijiet fuq
imsemmijin. Minbarra dan, li kieku [-Qorti kellha tghaddi
biex tordna I|-bdil tan-nomenklatura tar-regolatur biex jigi
jagra kif messu ssemma dak inhar li nfethet il-kawza,
xorta wahda johrog li llum il-gurnata dak Il-isem m’ghadux
jezisti ghaliex illum ir-regolatur huwa entita’ ohra, kif diga’
nghad;

lIli ghalhekk, din il-Qorti m’ghandhiex ghalfejn tqis aktar |-
imsemmija eccezzjoni preliminari;

[lli dwar it-tieni e€¢ezzjoni preliminari jrid jinghad li TCC
tiggustifika |li dahhlet fil-kawza lill-Avukat Generali wkoll
ghaliex tghid li I-licenza kienet inharget mill-Gvern u huwa
I-Avukat Generali li jidher ghall-Gvern fil-kawzi. Minbarra
dan, izzid tghid li kienu I-imharrkin infushom li galu li I-
licenza nharget mill-Gvern u li d-Direttur imharrek ma
hareg I-ebda licenza lill-kumpannija attrici. Ghalhekk, fin-
nuqqas ta’ direttur dipartimentali, huwa bilfors I-imharrek
Avukat Generali li jrid jidher ghall-Gvern fkawza
f¢irkostanza bhal dik;

2 Kap 418 tal-Ligijiet ta’ Malta
2 Artt. 3, 5 u 26 tal-Kap 418

i 1-ligi trid* |i fkawzi I-Gvern ikun rapprezentat mill-kap
tad-dipartiment tal-gvern li jkun inkarigat fil-materja in
kwestjoni, u li IAvukat Generali jidher biss fdawk il-kawzi
li, minhabba n-natura tat-talba, ma jkunux jistghu
jitressqu kontra xi wiehed jew aktar mill-kapijiet tad-
dipartimenti l-ohrajn?®. F’dan il-kaz, TCC gieghda titlob
stharri§g dwar I-ghemil ta’ min ma riedx igeddilha I-licenza
li kellha. IlI-hrug u z-zamma fis-sehh ta’ licenza bhal dik
kienet taqa’ fis-setghat tad-Direttur imharrek u d-
dipartiment li fdak iz-zmien rilevanti ghall-kawza huwa
kien imexxi. Illum dawk is-setghat ghaddew fawtorita’
ohra;

llli lI-imharrkin jishqu li I-Avukat Generali ma kien bl-ebda
mod marbut jew responsabbli ghall-grajjiet li wasslu ghall-
iiment ta” TCC. Huma jargumentaw lil-allegazzjonijiet ta’
TCC la huma direttament u langas remotament imputabbli
lilu jew marbuta mad-dmirijiet u I-mansjonijiet tieghu;

llli I-Qorti tqgis li, fid-dawl tal-konsiderazzjonijiet hawn fuq
maghmula, din |-e¢¢ezzjoni hija tajba u li ma nghatatx
raguni tajba ghaliex l-istess imharrek kellu jkun parti fil-
kawza. Is-sottomissjoni ta’ TCC dwar it-tielet eccezzjoni
tal-imharrkin biex tiggustifika |i I-Avukat Generali kien
imharrek sewwa ma tirrizulta bl-ebda mod lil din il-Qorti;

llli ghalhekk, il-Qorti sejra tilga™ din it-tieni eccezzjoni
preliminari u sejra tehles lill-imharrek Avukat Generali milli
jibga’ fil-kawza;

[l dwar il-mertu tal-azzjoni attri¢i |-Qorti tara li I-gofol
tal-kwestjoni bejn il-partijiet idur mas-siwi tal-licenza
moghtija lil TCC fApril tal-1996. Hija kwestjoni li baqghet
tkebbes ghal zmien twil bejn il-partijiet ghaliex ghandhom
fehmiet ma jagblux dwar l-origini tas-setghat li tahtha dik
il-licenza nhardet. B’dan il-mod, filwaqt li TCC tghid li |-
imsemmija licenza nharget bis-sahha ta’ ligi partikolari, |-
imharrkin jishqu li din inharget bis-sahha ta’ ligi ohra.
Ghalhekk, filwaqt li TCC tghid li I-imsemmija licenza
nharget taht id-dispozizzjonijiet tal-Ordinanza dwar it-

2 Art. 181B(1) tal-Kap 12
% Art. 181B(2) tal-Kap 12

Telegrafija Minghajr Fili** kif kienet fis-sehh fdak iz-zmien
li nharget il-licenza, I-imharrkin jishqu li dik il-licenza
nghatat bhala deroga ghall-monopolju i kellha I-
Korporazzjoni Telemalta taht id-dispozizzjonijiet tal-Att tal-
1975 dwar it-Telemalta®’;

llli 1-Qorti tifhem il-hsieb wara z-zewd argumenti. Dan
ghaliex, filwaqt li TCC torbot il-licenza ma’ ligi li ghadha
fis-sehh, lI-imharrkin jorbtuha ma’ ligi li thassret. B’hekk, I-
imharrkin iqisu li, ladarba I-ligi li tahtha nharget il-licenza
ma baqghetx fis-sehh, daqgstant iehor ma baqghetx fis-
sehh dik il-licenza; u mhux hekk biss, izda, ladarba I-ligi
kienet thassret u nbidlet b’ohra, kull regolament mahrug
tant il-ligi I-gdida kien jghodd ghal kull min kien imhajjar li
jzomm licenza ghall-ghoti ta’ servizzi bhal dawk li TCC
kienet kisbet il-licenza dwarhom fl-1996;

lIli meta wiehed jara sewwa I-licenza mahruga lil TCC, isib
li din inghatat mill-Gvern ta’ Malta permezz tad-
Dipartiment tat-Telegrafija Minghajr Fili, u kienet iffirmata
minn rapprezentant tad-Direttur ta’ dak id-dipartiment®.
Ma jinghad imkien |i dik il-ligenza nharget taht id-
dispozizzjonijiet tal-Kap 250, u meta tissemma I-
Korporazzjoni®’ dan sar ghaliex il-licenza kienet tahseb li
TCC, bhala I-licenzjata, kellha tabilfors tingeda bl-
infrastruttura tal-imsemmija Korporazzjoni biex tkun tista’
twettaq is-servizzi ta’ “access to international data
networks” hemm mahsuba.

llli, madankollu, jidher li minkejja l-argumenti ma jagblux
tal-partijiet, it-twegiba ghall-kwestjoni tohrog minn
dispozizzjoni transitorja li kienet tinstab fl-Att XXXIII tal-
1997 (u li llum m’ghadhiex izjed fit-test tal-imsemmi Att) li
kienet tghid sewwasew li “Kull licenza jew awtorizzazzjoni
legalment mahruga jew moghtija qabel it-2 ta’ Jannar,
1998, taht I-Att dwar il-Korporazzjoni Telemalta u fis-sehh
f'dik id-data, ghandha sa dik id-data tkompli fis-sehh kif
ipprovdut bi jew taht dak I-Att u, wara, ghandhom ikomplu
fis-sehh u jkollhom effett dwar kull haga li tenhtieg

2 Kap 49, li llum iggib l-isem ta’ Att dwar ir-Radjokomunikazzjoni

% Kap 250 (imhassar bl-Att XXXIII tal-1997 dwar il-Komunikazzjonijiet Elettronici
% Ara Klawsola 2.3

7 Klawsola 2.2

awtorizzazzjoni taht dan I-Att, bhallikieku dawn kienu
nhargu jew inghataw taht dan I-Att b’dawk il-modifiki,
addattamenti u limitazzjonijiet kif jista’ jkun mehtieg, jew
xieraq ghal dak il-ghan u ghandhom ikunu bla hsara ghad-
dispozizzjonijiet ta’ dan I-Att dags li kieku kienu hemm

mahruga jew moghtija’?®;

llli, fil-fehma meqjusa ta’ din il-Qorti, ukoll kieku wiehed
kellu jimxi mal-argument tal-imharrkin, jigi li mgar jekk kien
minnu li I-licenza mahruga lil TCC kienet wahda tanht il-
Kap 250, bis-sahha tal-imsemmija dispozizzjoni transitorja
tal-Kap 399, dik il-licenza ma mititx u nzammet fis-sehn.
Huwa minnu li dawk il-licenzi kienu suggetti li jkunu jagblu
mad-dispozizzjonijiet tal-istess Kap 399 jew ta’ xi
Regolamenti mahrugin tahtu, izda zgur li ma jistax jinghad
— bhalma qal id-Direttur imharrek fl-ittra tieghu lil TCC
fMejju tal-1998 — li dik il-licenza kienet waqghet (“not
been saved” huwa I-kliem testwalment uzat). F’dan ir-
rigward, il-Qorti ma jidhrilhiex li ghandha zZzomm mas-
sottomissjoni tal-imharrkin®®, meta jghidu i dik id-
dispozizzjoni ma tghoddx langas ghal-licenza moghtija lil
TCC ghaliex inharget “b’deroga ghall-istess Att (dwar il-
Korporazzjoni Telemalta)”, ghaliex dan ikun ifisser li jew li
I-licenza ma kienet inharget bis-sahha tal-ebda ligi, jew li
meta nharget minkejja I-monoplju li kienet tgawdi I-
Korporazzjoni, l-istess deroga saret lil hinn minn setghat
moghtija mil-ligi. Jekk id-deroga saret fil-parametri tal-Kap
250 (kif fl-atti jishqu l-istess imharrkin) il-Qorti ma taghrafx
tasal ghall-fehma ohra hlief |i dik id-dispozizzjoni
transitorja kienet ukoll tahseb ghal dawk il-licenzi;

[l I-Qorti tithem li, ghalkemm licenza m’hijiex kuntratt u I-
persuna licenzjata tista’ tixxiebah ma’ parti li tibbenefika
minn permess ta’ awtorita’ dwar is-setgha ta’ xi ghamil, it-
thassir ta’ licenza ma jistax isir jekk mhux fil-parametri
mahsuba fl-ghoti tal-istess licenza u tal-kundizzjonijiet

mahrugin tahta. Fejn licenza tinhareg minghajr
kundizzjonijiet, wiehed jista’ jargumenta li d-diskrezzjoni
tal-awtorita’ li tohrogha tkun usa’ minn meta |-

kundizzjonijiet jissemmew b’dettal. Fil-kaz tal-lum, il-

%8 Art. 43(1) tal-Kap 399 (kif mibdul bl-Att XVI11.2000.31)
% pag. 180 tal-process

licenza mahruga fApril tal-1996 lil TCC kienet imfissra
sewwa b’ghadd ta’ kundizzjonijiet. Ladarba jitnizzlu dawk
il-kundizzjonijiet, ma jkunx xieraq li l-awtorita’ |i tkun
harget licenza b’dak il-mod tagbad u tinjorahom u timxi kif
jiftlilha jew tezercita diskrezzjoni bhallikeku dawk il-
kundizzjonijiet ma kinux imnizzlin f'dik il-licenza;

llli fil-kaz tal-licenza mahruga lil TCC, kien gie mfisser
meta u fliema G&irkostanzi kellha tintemm®. It-tliet
cirkostanzi kienu (i) jekk il-kumpannija licenzjata tongos li
taghti s-servizz li ghalih tkun inghatat il-licenza ghal zmien
ta’ sitt xhur ma jaqtghux, (ii) mal-gheluq taz-zmien li ghalih
inghatat il-licenza (jigifieri, ghaxar snin) u (iii) jekk ir-
Regolatur isib li hemm raguni tajba taht il-klawsola 14.
Mill-provi mressga u mill-atti tal-kawza ma jirrizultax li xi
wahda minn dawk i¢-cirkostanzi kienet sehhet. Kemm hu
hekk, jirrizulta li d-Direttur imharrek baga’ jsemmi biss ir-
raguni li I-licenza kienet waqgghet ghax inharget taht regim
ta’ ligi ohra. Fil-fehma tal-Qorti, dan ifisser li wkoll kieku d-
Direttur seta’ strah fuq il-kundizzjonijiet tal-Kalwsola 14.3
tal-licenza, dan m’ghamlux u r-raguni li huwa ta lil TCC
kienet raguni li la kienet ikkontemplata fil-licenza nnifisha
u langas, minn dak li ssemma gabel, ma kienet imsejsa
fuq applikazzjoni tajba tal-ligi fis-sehh;

llli I-fatt li ghal sentejn shah (jigifieri f-1998 u fl-1999) id-
Direttur imharrek laga’ I-hlas tat-tigdid tal-licenza i
baghtitlu TCC juri wkoll li, minkejja |-pozizzjoni tieghu i |-
licenza kienet waqghet, l-istess licenza kienet fil-fatt
baqgghet fis-sehh;

[l dwar il-kwestjoni tal-applikazzjoni tal-Avviz Legali 170
tal-1999%', ghal-licenza ta’ TCC, irid jinghad i r-
regolament missielet bejn il-partijiet (jigifieri r-regolament
24 tal-imsemmi Awviz Legali) kien wiehed ta’ xejra
transitorja biex jipprovdi ghal dawk li gabel ma dahal fis-
sehh [-Avviz Legali (jigifieri fid-9 ta’ Ottubru, 1999) kienu
jaghtu servizz ta’ ISP. Din il-Qorti tqis li, minkejja s-siwi u
l-interess akkademiku |i jista’ jitnissel mill-argumenti
gawwija li ghamlu I-partijiet fis-sottomissjonijiet taghhom u

% Klawsola 3.3
311.S. 399.09

fl-atti tal-kawza, jibga' I-fatt li, sa dak inhar li d-Direttur
imharrek kien gharraf lil TCC li ma kienx se’ jgedded il-
licenza taghha (fMejju tal-1998) I-imsemmija Regolamenti
la kienu ghadhom saru u angas u angas kienu ghadhom
danlu fis-sehh. Dan jghodd ukoll ghaz-zmien meta sar il-
hlas tat-tigdid tal-licenza fI-1999. L-istharrig li trid taghmel
din il-Qorti jrid imur ghaz-zmien li saret I-ewwel ¢ahda tat-
tigdid tal-licenza, ghaliex huwa minn hemm li originat il-
kwestjoni li hija I-mertu ta’ din il-kawza;

llli wkoll kieku kellu jitgies li d-decizjoni definittiva tad-
Direttur imharrek ittiehdet fl-ittra tieghu ta’ Frar, 2000,
jidher li r-raguni moghtija kienet terga’ ttenni I-istess
raguni moghtija fMejju tal-1998. Din il-Qorti diga’ sabet li
dik ir-raguni ma kinitx wahda tajba. ll-fatt li I-ittra ta’ Frar
2000, issemmi r-Regolamenti li kienu dahlu fis-sehh erba’
xhur gabel ma jidhirx li “issanat” ir-raguni hazina jew
legalment infondata li kienet inghatat gabel lil TCC;

lIli ghalhekk, il-Qorti ssib li I-ewwel tliet talbiet ta’ TCC
huma tajbin u sejra tilgaghhom;

[l jifdal li I-Qorti tgis il-kwestjoni dwar jekk I-imharrkin
humiex responsdabbli ghad-danni mgarrbin mill-
kumpannija attri¢i. Jirrizulta li minhabba ¢-¢ahda tat-
tigdid tal-licenza TCC ma setghetx tibga’ taghti s-servizzi li
hija kienet inghatat fl-1996 — servizzi li hija tghid li kienu
usa’ minn ghoti ta’ ISP — u li t-twaqqif ta’ tali servizz
danhalha f'danni. It-talba attri¢i trid li I-imharrkin, jew min
minnhom, jitgiesu responsabbli lejn TCC ghad-danni
md@arrbin jew li ’I quddiem jistghu jiggarbu minnha
minhabba n-nuqgas ta’ tigdid tal-licenza. F’din il-kawza
TCC tressaq l-argument li I-ghamil tal-imharrek Direttur
kien waqgaf [-effetti kollha tallicenza u, fil-proposta i
ghamlilha (kieku ntlagghet) kienet titnaqqgs il-firxa ta’
servizzi li kienet tista’ tibga’ taghti. Minhabba li ma kienx
fil-hsieb tar-raba’ talba attrici li din il-Qorti tillikwida d-danni
mg@arrba minn TCC, il-kumpannija attrici naqgset ghal
kollox milli tressaq prova tad-danni mgarrba. Tistqarr,
izda, li fejn tidhol responsabbilta’ ghad-danni jghoddu
ghall-amministrazzjoni pubblika l|-istess principji dwar id-
dritt tad-delitt jew tal-kwazi delitt kif jghoddu ghad-danni

mahluga minn persuni privati. Dan ifisser ukoll li kien
jaga’ fuq TCC Ii turi, sal-grad mehtieg fazzjoni bhal din,
dak Ii hija tallega fir-rigward tal-imharrkin;

llli lI-imharrkin, min-naha taghhom, jishqu li din il-parti tal-
azzjoni attrici hija nieqgsa minn sisien guridi¢i. Huma
jishqu li ma wettqu l|-ebda ghamil illecitu li bih iridu
jaghmlu tajjeb ghal xi hsara pretiza minn TCC,;

lIli fdan ir-rigward, il-Qorti hija tal-fehma li, fil-gafas tan-
natura tal-azzjoni ta’ stharrig gudizzjarju kif imressqa minn
TCC, ma tistax tinjora I-fatt ukoll li biex jinghata lok ghal
dannu minn ghamil amministrattiv, jehtieg jintwera li dak I-
ghamil jew ikun sar b’mala fidi jew b’'mod mhux
ragonevoli*. Din il-Qorti ma tarax li d-Direttur imharrek
mexa b’mala fidi. [I-Qorti tgis li ma jidhirx li I-imharrek kien
determinat |i jzomm Ilil TCC li akkost ta’ kollox ma
tinghatalhiex licenza: fil-hsieb tieghu kellu I-ghan li, jekk
tinhareg jew tiggedded il-licenza, din tkun toqghod ghall-
kundizzjonijiet mitluba mil-ligi fdak iz-zmien. Il-proposta
maghmula minnu fMejju tal-2000 tixhed dan. Ukoll jekk I-
istess imharrek seta’ ma kienx gieghed ihaddem sewwa I-
ligi fis-sehh, ma jistax jinggad li b’dan il-mod kien gieghed
jimxi b’hazen jew mala fidi;

llli fid-dawl ta’ dawn il-konsiderazzjonijiet, il-Qorti ma ssibx
li ntwera tajjeb bizzejjed li d-Direttur imharrek ghandu
jwiegeb ghad-danni lejn TCC fil-parametri tal-azzjoni kif
mibdija minnha, u ghalhekk, ir-raba’ talba taghha m’hijiex
sejra tintlaqa’;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tastjeni milli tqgis |-ewwel e¢c¢ezzjoni preliminari billi t-
tismija tar-Regolatur ma kinitx wahda ta’ htiega ghall-
integrita’ tal-gudizzju tal-kawza tal-lum;

Tilga’ t-tieni eccezzjoni preliminari u ssib li I-Avukat
Generali m’huwiex il-kontradittur legittimu tal-azzjoni attrici

2 Art. 469A(5) tal-Kap 12

u ghalhekk gieghda tehilsu milli jibga’ fil-kawza, bi spejjez
ghall-kumpannija attrici;

Tilga’ l-ewwel talba attri¢i u ssib li d-Direttur imharrek
ma mexiex sewwa meta nagas li jgedded il-licenza i
kellha I-kumpannija attri¢i ghas-sena 2000/2001;

Tilqa’ tieni talba attrici u ssib li I-licenza moghtija lill-
kumpannija attrici fApril tal-1996 ma kinitx waqghet;

Tilga’ t-tielet talba attrici u ssib li I-hlas imwettaq mill-
kumpannija attrici relattiv ghat-tigdid tal-licenza ghas-sena
2000/2001 kien jiswa u ghalhekk tordna li d-Direttur
imharrek johrog ricevuta skond il-ligi dwar dak il-hlas;

Tichad ir-raba’ talba attrici billi ma gietx ippruvata kif
Imiss;

Tastjeni milli tqis il-hames talba attri¢i, ladarba din
kienet sussidjarja ghat-tieni talba attri¢i li ntlaqghet; u

Tordna li d-Direttur imharrek ihallas I-ispejjez tal-kawza
marbutin  mal-ewwel tliet talbiet attric¢i, filwaqt i I-
kumpannija attri¢ci thallas I-ispejjez relattivi ghar-raba’
talba taghha u dawk ghall-imharrek Avukat Generali dwar
it-tieni eccezzjoni preliminari li biha nheles milli jibga’ fil-
kawza.

< Sentenza Finali >

